
КОМИ РЕСПУБЛИКАСА ОЛАНПАС

Коми Республикалӧн канму кып йылысь
(2000.10.17 51-РЗ №-а; 2001.04.10 15-РЗ №-а; 2006.07.04 44-РЗ №-а; 2014.05.05 36-РЗ №-а КР-са оланпасъясӧн пыртӧм вежсьӧмъясӧн)
Россия Федерацияса оланпастэчас да Коми Республикаса Оланподув серти тайӧ Оланпасӧн лӧсьӧдсьӧ Коми Республикалӧн канму кып, сылӧн да сыӧн официальнӧя вӧдитчанног. 

1 статья. Коми Республикалӧн канму кып лоӧ Коми Республикалӧн официальнӧй канму символӧн, кодлӧн могыс — видзны национальнӧй культуралысь традицияяс, Коми Республикаын олысь уна сикас войтырлысь ӧтувъялун. 

Коми Республикалӧн канму кып — музыкально-поэтическӧй гижӧд, мый лӧсьӧдӧма Виктор Савинлӧн «Варыш поз» сьыланкыв серти. 

2 статья. Коми Республикалӧн канму кып юргӧ: 

1) Коми Республикаса Юралысьӧн уджӧ босьтчигӧн сыӧн ёрсьӧг сетӧм бӧрын да Россия Федерациялӧн канму кып юргӧм бӧрын;

2) Коми Республикалӧн Каналан Сӧветса Веськӧдлысьӧн уджӧ босьтчигӧн Россия Федерациялӧн канму кып юргӧм бӧрын;

3) Коми Республикалӧн Оланподув Ёрдса Веськӧдлысьӧн уджӧ босьтчигӧн Россия Федерациялӧн канму кып юргӧм бӧрын; 

4) Коми Республикаын меставывса асвеськӧдлан органъясса (водзӧ — меставывса асвеськӧдлан органъяс) юрнуӧдысьясӧн уджӧ босьтчигӧн Россия Федерациялӧн канму кып юргӧм бӧрын, уджӧ босьтчан татшӧм пӧрадокыс кӧ урчитӧма федеральнӧй оланпастэчасӧн да (либӧ) Коми Республикаса оланпастэчасӧн; 
5) Коми Республикалӧн Каналан Сӧветлысь сессия восьтігӧн да тупкигӧн; 

6) Коми Республикалысь канму дӧрапас лэптан официальнӧй церемония дырйи да мукӧд официальнӧй церемония дырйи; 

7) Коми Республикаӧ официальнӧя воысь суйӧрсайса канмуясса юралысьясӧс, суйӧрсайса канмуяслӧн веськӧдлан котырса юралысьясӧс, суйӧрсайса канмуясӧс официальнӧй петкӧдлысьясӧс, а сідзжӧ канмукостса да веськӧдлан котыркостса организацияясысь юралысьясӧс вочаалан да колльӧдан церемония дырйи дипломатическӧй протокол да оланпастэчас серти; 

8) канму органъяслӧн да меставывса асвеськӧдлан органъяслӧн помшуӧм серти сувтӧдӧм памятникъяс да паметь пасъяс восьтігӧн Россия Федерациялӧн канму кып ворсӧм бӧрын; 
9) Россия Федерацияса канму праздникъяслы, Коми Республикаса канму праздникъяслы да муниципальнӧй праздникъяслы сиӧм кыпыд собраниеяс  восьтігӧн да тупкигӧн Россия Федерациялӧн канму кып бӧрын; 
10) эмбур сикасъяс вылӧ видзӧдтӧг общеобразовательнӧй организацияясын да уджсикасӧ велӧдан организацияясын — выль велӧдчан во заводитчан лунӧ медводдза урок (занятие) водзын, а сідзжӧ индӧм велӧдан организацияясӧн нуӧдан Россия Федерацияса канму праздникъяслы, Коми Республикаса канму праздникъяслы да муниципальнӧй праздникъяслы сиӧм кыпыд мероприятиеяс дырйи Россия Федерациялӧн канму кып ворсӧм бӧрын. 
Коми Республикалӧн канму кып вермас юргыны: 

1) киритӧма

2) Коми Республикаса канму наградаяс сетігӧн; 

3) киритӧма. 

4) киритӧма.

5) мукӧд кыпыд мероприятие дырйи, кутшӧмъясӧс нуӧдӧны канму органъяс, меставывса асвеськӧдлан органъяс, а сідзжӧ канму да абу канму организацияяс. 

3 статья. Коми Республикалысь канму кып вермӧны транслируйтӧны теле- да (либӧ) радиовещание збыльмӧдысь дінмуса (Коми Республикаса) канму организацияяс: 
1) выль вося войӧ, кор часі кучкас выль во воӧм, Россия Федерациялӧн канму кып юргӧм бӧрын; 

2) телевидениеын республикаса телепрограмма эфирӧ петӧм водзвылын — Коми Республикаса канму праздник лунъясӧ; 

3) радио пыр — быд лун Коми Республикаса медводдза радиопрограмма эфирӧ петӧм водзын да бӧръя радиопрограмма помасьӧм бӧрын. 

4 статья. Суйӧрсайса канмуяс мутасын, кор официальнӧй мероприятиеясын участвуйтӧны Коми Республикаӧс официальнӧй петкӧдлысьяс, Коми Республикалысь канму кып ворсӧны дипломатическӧй протокол правилӧяс серти да воан странаса традицияяс артыштӧмӧн. 

5 статья. Коми Республикалысь канму кып Коми Республика мутасын позьӧ ворсны спорт ордйысьӧмъяс нуӧдігӧн официальнӧй церемония дырйи — тайӧ ордйысьӧм нуӧдан правилӧяс серти. 

6 статья. Коми Республикалысь канму кып позьӧ пыртны мукӧд шылада произведениеӧ да мукӧд сикас искусство произведениеӧ сэки да сэтшӧм ногӧн, кыдзи индӧма Коми Республикаса Юралысьӧн.

7 статья. Коми Республикалысь канму кып позьӧ петкӧдлыны оркестрӧн, хорӧн, оркестрӧн да хорӧн либӧ мӧд сикас сьылӧмӧн, инструментальнӧя ворсӧмӧн. Коми Республикалысь канму кып ворсігӧн позьӧ вӧдитчыны шыа гижӧдӧн. 
8 статья. Кор Коми Республикалӧн канму кып юргӧ йӧз водзын, йӧзыс кывзӧны сійӧс сувтӧмӧн, мужичӧйяс — юркышӧдтӧг. 

Сэк, кор Коми Республикалысь канму кып ворсігӧн лэптыссьӧ Коми Республикалӧн канму дӧрапас, йӧзыс бергӧдчӧны сылань чужӧмӧн. 

9 статья. Коми Республикалысь канму кып колӧ ворсны лӧсьӧдӧм шылад серти, коми да роч кывъяс вылын текст серти, кыдзи вайӧдӧма тайӧ Оланпас дорӧ 1 да 2 содтӧдъясын, тайӧ Оланпаслӧн 7 статьяӧн урчитӧм положениеяс тӧд вылын кутӧмӧн. 

Оз позь вежны Коми Республикаса канму кыплысь шыладсӧ, текстсӧ, кыдзи вайӧдӧма тайӧ Оланпас дорӧ 1 да 2 содтӧдъясын. 

Коми Республикаса канму кыплысь юкӧнсӧ позьӧ ворсны оркестрӧн либӧ мӧд ногӧн инструментальнӧя (куплетсӧ ворсны ӧтпыр). 
10 статья. Коми Республикалысь канму кып тайӧ Оланпас торкӧмӧн ворсӧмысь да сыӧн вӧдитчӧмысь,  Коми Республикалысь канму кып ворсігӧн тайӧ Оланпасӧн урчитӧм корӧмъясӧ кутчысьтӧмысь кыскӧны кывкутӧмӧ «Коми Республикаын административнӧй кывкутӧм йылысь» Коми Республикаса Оланпас серти. 
Коми Республикалӧн

Медвылыс Сӧветса 

